
Былы адзіны кандыдат 
ад апазіцыі на прэзі-
дэнцкіх выбарах 2001 
года Уладзімір Ганчарык 
распавядае пра сваё 
бачанне мадэлі паводзін 
улад да выбараў, падчас 
іх і пасля, а таксама пра 
будучы вынік прэзідэнц-
кай кампаніі і магчымыя 
варыянты развіцця сітуа-
цыі пасля выбараў.

ЛІБЕРАЛІЗАЦЫЯ  
НА “ГАДЗІНУ”?

— Уладзімір Іванавіч, 
нядаўна падчас сустрэчы 
з расійскімі журналістамі 
Аляксандр Лукашэнка за-

явіў, што ен даў каманду 
“нікога не чапаць”, але ра-
зам з тым паабяцаў “зада-
ваць пытанні” ўжо пасля 
завяршэння выбарчай кам-
паніі. На Ваш погляд, гэтая 
кампанія (па меншай меры 
яе пачатак) больш лібераль-
ная, чым, напрыклад, кам-
панія 2001 года?

— Па тым, што я бачу, сап
раўды,  выбарчая  кампанія 
праходзіць больш ліберальна, 
чым у 2001 годзе. Асабліва на 
этапе  рэгістрацыі  ініцыятыў
ных  груп.  Тады  ўлады  амаль 
адразу  прапанавалі  сваім 
апанентам  жорсткія  ўмовы 
гульні.  І  затрымлівалі  нашых 
актывістаў  больш,  і  пагроз 
звальнення  з  працы  за  дзей
насць  на  карысць  дэмакра
тычнага кандыдата налічвала
ся  вельмі  шмат,  і  г.д.  Разам  з 
тым я абсалютна перакананы, 
што  дзеючы  прэзідэнт  сваё 
абяцанне  стрымае.  Пасля  вы
барчай кампаніі, а можа,  і ра
ней,  пачнецца  сур’ёзны  “раз
бор  палётаў”.  Так  што  сваю 
цяперашнюю  “ліберальнсць” 
А.Лукашэнка  потым  “кам
пенсуе”  ўласнымі  звыклымі 
паводзінамі,  набліжанымі  да 
брутальных.

Дый  адносна  лібераль
ны  пачатак  кампаніі  —  гэта 
крок,  хутчэй  за  ўсё,  вымуша
ны.  Надта  ў  няпростай  сітуа
цыі  аказаўся  кіраўнік  нашай 
дзяржавы. 

НЕЗАЙДРОСНЫ
ЛЁС 

“ЭКАНАМІЧНЫ 
ЦУД”

МУЗЕЯ  
ЛУЦКЕВІЧА
Ў ВІЛЬНІ

ПЕРШЫЯ 
ПАЙШЛІ!

Сёння ў Цэнтральнай 
выбарчай камісіі за-
рэгістраваны першыя 12 
міжнародных назіраль-
нікаў ад СНД за прэзі-
дэнцкімі выбарамі ў Бе-
ларусі.

Гэта  адбылося  пасля  сус
трэчы  старшыні  ЦВК  Лідзіі 
Ярмошынай  з  выканаўчым 
сакратаром  СНД  Сяргеем 
Лебедзевым,  які  ачольвае 
місію назіральнікаў. 

Падчас  сустрэчы  стар
шыня  Цэнтрвыбаркама 
выказала  спадзяванні,  што 
назіральнікі  падыдуць 
аб’ектыўна  да  ацэнкі  прэзі
дэнцкіх  выбараў  у  Беларусі. 
Спадар  Лебедзеў  паабяцаў, 
што так і будзе.

СНД  стала  першай  між
народнай  структурай,  якая 
накіравала  заяўку  на  акрэ
дытацыю  сваіх  назіральні
каў  на  выбары  прэзідэнта 
Беларусі.

Сустаршыня Аб’яднаных 
дэмакратычных  сіл  Бела
русі  Анатоль  Лябедзька 
кажа: «Сёння, як ніколі, ёсць 
шанс на тое, каб упершыню 
за 16 гадоў у Беларусі дзей
нічала  адна  сістэма  міжна
роднага  назірання,  якая 
вынесла б адзіны вердыкт”.

На папярэдніх прэзідэнц
кіх  выбарах  у  Беларусі  пра
цавалі  з  улікам  доўгатэрмі
новага і кароткатэрміновага 
назірання больш за 400 назі
ральнікаў ад СНД і больш за 
500 — ад АБСЭ.

УЛАДЗІМІР ГЛОД

 ПАДЗЕЯ

 
ВЫГЛЯДАЕ

НЕ ЦУДОЎНА

БЕЛАРУСКАЯ ГАЗЕТА

ЦІ БУДУЦЬ ПАСЛЯ 
ВЫБАРАЎ “ЗАКРУЧВАЦЬ 
ГАЙКІ”?

ГАНЧАРЫК УЛАДЗІМІР ІВАНАВІЧ.
Нарадзіўся 29 красавіка 1940 года ў вёсцы Аўгустова Лагой

скага  раёна  Мінскай  вобласці.  Закончыў  Беларускі  інстытут 
народнай  гаспадаркі  (1961),  аспірантуру  Акадэміі  грамадскіх 
навук пры ЦК КПСС (1976). Кандыдат эканамічных навук (1976).

Па адукацыі эканаміст, па асноўнай прафесіі — чыноўнік. У 
1965 годзе перайшоў на партыйную работу, займаў шэраг кіру
ючых пасад. Пабываў дэпутатам апошняга Вярхоўнага Савета 
БССР (1986—1990), апошняга (і першага дэмакратычна выбра
нага) Вярхоўнага Савета СССР (1989—1991). Быў таксама дэпу
татам Вярхоўнага Савета Беларусі 13 склікання ў 1995—1996 
гадах.

Галіновыя прафсаюзы падтрымалі Уладзіміра Ганчарыка як 
кандыдата  ў  прэзідэнты  на  прэзідэнцкіх  выбарах  2001  года. 
Быў вылучаны адзіным кандыдатам у прэзідэнты ад дэмакра
тычных сіл.

Выбары прайграў Аляксандру Лукашэнку.
Узнагароды:  ордэн  Дружбы  Народаў,  медалі  “За  працоў

ную  доблесць”,  “За  доблесную  працу”.  У  азнаменаванне 
100годдзя з дня нараджэння У.І.Леніна”. Жанаты. Захаплен
не: літаратура.

 АБ’ЕКТЫЎКА

Выбаршчыкаў асабліва пад выбары ўспрымаюць з большага 
гайкамі

АЛЯКСАНДР КЛАСКОЎСКІ, АНАЛІТЫК: 

“СТРАТЭГІЯ — ЦІСНУЦЬ І АСЛАБЛЯЦЬ”.
— Фактычна на гэтае пытанне адказаў Мядзведзеў, заявіўшы, 

што нічога добрага ад беларускіх выбараў ён не чакае. І падтэкст, 
я думаю, тут такі: Расія не спадзяецца, папершае, на дэмакратыч
ны характар выбараў, а падругое — на змену ўлады. Таму самыя 
цікавыя, з гледзішча назіральнікаў, і драматычныя, для нязменна
га беларускага прэзідэнта, падзеі пачнуцца якраз пасля 19 снеж
ня, пасля чарговай “элегантнай” перамогі. Я думаю, што ў расійс
кага кіраўніцтва няма вялікіх надзей на тое, што ўдасца дамовіцца 
і неяк утрэсці стасункі з цяперашнім кіраўніком. Апошні выступ 
Мядзведзева  ў  відэаблогу  —  фактычна  копія  леташняга  высту
пу, прысвечанага ўкраінскай тэме, калі Юшчанку фактычна была 
абвешчана вайна. Зараз усё вытрымана ў той жа самай стылісты
цы. Крэмль дае зразумець, што з цяперашнім беларускім кіраўні
ком  ён  не  збіраецца  дамаўляцца.  Я  думаю,  што  стратэгія  такая: 
ціснуць, аслабляць цяперашняе становішча беларускага кіраўні
ка з тым, каб, калі тут пачнуцца нейкія эканамічныя хістанні (і, маг
чыма, у асяроддзі наменклатуры), скарыстацца гэтым момантам і 
правесці нейкую камбінацыю ў выгадным Крамлю кірунку.

ПАВЕЛ ШАРАМЕТ, ЖУРНАЛІСТ: 

“РАСІЙСКАЯ ЭЛІТА РАЗГЛЯДАЕ БЕЛАРУСЬ ЯК ЧАСТКУ 
РАСІІ”.

— Мне здаецца, што ў Крамлі выдатна разумеюць, якім буд
зе вынік прэзідэнцкіх выбараў у Беларусі,  і ніякіх  ілюзій наконт 
лукашэнкаўскіх 90 працэнтаў у Маскве няма. Але апошняя заява 
Мядзведзева — гэта развітанне з Лукашэнкам як з партнёрам. І, 
хутчэй за ўсё, Расія не прызнае вынікі выбараў, або стане даволі 
доўга зацягваць працэс прызнання, разлічваючы на тое, што сіту
ацыя ў Беларусі будзе пагаршацца. І ў выніку беларускай уладзе 
прыйдзецца пайсці на саступкі перад апазіцыяй і перад Крамлём. 
Расійская  палітычная  эліта  разглядае  Беларусь  як  працяг  Расіі, 
фактычна  як  адзіную  дзяржаву,  а  беларускі  народ  —  як  частку 
расійскай  агульнай  культурнай  і  палітычнай  прасторы.  Таму  ў 
адносінах  да  Беларусі  ў  Расіі  многа  розных  праектаў.  Нарэшце, 
праз 16 гадоў пасля прыходу да ўлады Лукашэнкі ўсім стала зра
зумела, што ён — галоўная перашкода на шляху рэалізацыі гэтых 

праектаў, з ім немагчыма дамовіцца. Таму хай будзе новы, слабы, 
няўпэўнены ў сабе лідэр, які заляцаецца і да Масквы, і да Бруселя, 
кшталту Януковіча, але толькі не Лукашэнка, які ламае ўсе канс
трукцыі.

СВЯТЛАНА КАЛІНКІНА, ЖУРНАЛІСТ: 

“КРЭМЛЬ ЧАКАЕ ПЕРСАНАЛЬНАЙ ЗМЕНЫ”.
—  Крэмль  чакае  сыходу  Аляксандра  Лукашэнкі.  Адпраца

ваўшы сцэнар ва Украіне і пераканаўшыся ў тым, што з разумнымі 
людзьмі, у тым ліку і з прынцэсай “аранжавай” рэвалюцыі Юліяй 
Цімашэнкай, заўсёды можна дамовіцца, Крэмль ужо не адчувае 
былога страху перад зменай улады. 

АНДРЭЙ СУЗДАЛЬЦАЎ, ПАЛІТОЛАГ: “

РАСІЯ НЕ ЗБІРАЕЦЦА ЎДЗЕЛЬНІЧАЦЬ У БЕЛАРУСКІХ 
ВЫБАРАХ”.

— Расія чакае, што Лукашэнка прызначыць сябе на чацвёрты 
тэрмін. Ніякіх ілюзій на гэты конт няма. Падабаецца беларускаму 
народу — калі ласка. Намеру супрацьстаяць і супрацьдзейнічаць 
ягонаму  пераабранню  Расія  не  мае.  Таму  ўсялякія  размовы  пра 
тое,  што  Расія  ўдзельнічае  ў  гэтых  выбарах,  —  гэта  чыстай  вады 
прапаганда ўлад. А вось ці прызнае Расія вынікі выбараў, гэта ці
кава. З улікам таго, што яна застаецца асноўным легітымізатарам 
на постсавецкай прасторы, прызнанне мае вялізнае значэнне. Калі 
перамога Лукашэнкі не прызнаецца Расіяй, тады ставіцца пад сум
неў далейшае функцыянаванне ўсіх пагадненняў, кантрактаў і да
моваў. Гэта сур’ёзны момант. Ці зможа Расія пайсці на гэта — вялі
кае пытанне. Яшчэ не пабудаваны абходныя нафта і газаправоды.

ЯРАСЛАЎ РАМАНЧУК, ПАЛІТЫК: 

“РАСІЯ ЧАКАЕ НОВЫХ ТВАРАЎ”.
— Расія чакае змен, чакае таго, што будуць новыя твары. І сён

ня ў Крамля, паколькі 16 гадоў ён працаваў з адным чалавекам, 
няма сюжэтаў, і ён будзе спрабаваць дамаўляцца з кожным, хто 
прыйдзе на месца Лукашэнкі. А паколькі справа рэформ вельмі 
цяжкая,  і зламаць зубы на гэтых рэформах можа кожны, то яны 
думаюць,  што  гэта  лепшая  глеба  для  таго,  каб  разыграць  нейкі 
крамлёўскі сцэнар. 

Працяг тэмы на стар. 4

Старшыня  Камітэта 
Дзяржаўнай думы РФ па спра
вах СНД Аляксей Астроўскі за
явіў,  што  Лукашэнка  “разумее 
сваё  месца..,  якое  зводзіцца 
да  месца  аднаго  з  кіраўнікоў 
расійскіх суб’ектаў”.

Каментуючы  выказван
ні  Аляксандра  Лукашэнкі  на 
прэсавай  канферэнцыі  для  расійскіх  журналістаў  у  інтэрв’ю 
маскоўскаму  выданню  “Коммерсантъ”,  старшыня  Камітэта 
Дзяржаўнай думы РФ па справах СНД Аляксей Астроўскі заявіў: 
“Лукашэнка як ніхто ведае, у якім глыбокім крызісе знаходзіцца 
беларуская эканоміка. Паставіўшы сябе ў адзін шэраг з кіраўні
камі суб’ектаў РФ, ён прызнаў, што пасада кіраўніка дзяржавы 
для яго занадта высокая. Ён выказаў тое, чаго даўно хоча боль
шасць беларусаў: жыць у адной дзяржаве з братэрскай Расіяй”.

Кіраўнік  камітэта  Дзярждумы  таксама  не  выключыў,  што 
Расія  паставіць  пад  сумнеў  законнасць  магчымага  абрання 
Аляксандра Лукашэнкі.

 СКАЗАНА!

ЧАГО НАМ ЧАКАЦЬ АД РАСІІ НА 
ГЭТЫХ ВЫБАРАХ?

 Двухгаловы расійскі арол, пэўна, яшчэ сам не вызначыўся, як 
яму глядзець на Беларусь падчас выбараў 

І ў Захаду існуць сур’ёзныя 
пытанні  да  фармату  правяд
зення  прэзідэнцкіх  выбараў  у 
нас, і ў Расіі, якая праз сваіх вы
сокапастаўленых  службовых 
асоб  паабяцала  аб’ектыўна 
паставіцца  да  правядзення  і 
вынікаў  цяперашняй  выбар
чай кампаніі ў Беларусі.

І  вось  тут,  калі  расіяне  не 
прызнаюць яе вынікаў (а Аляк
сандр  Рыгоравіч  ужо  агучыў 
сваё  пажаданне  атрымаць 
70—75 працэнтаў галасоў вы
баршчыкаў),  то  могуць  мець 
месца сур’ёзныя наступствы ў 
выглядзе  “закручвання  гаек”, 
што называецца, па поўнай.

— А як вы ацэньваеце 
маніторынг парушэнняў 
дзеючага заканадаўства 
падчас цяперашняй выбар-
чай кампаніі?

— Мне цяжка яго ацэньваць. 
Папершае, кампанія толькі па
чалася.  Падругое,  так  шчыль
на я ўжо не адсочваю менавіта 

гэты складнік цяперашніх выба
раў. Магу сказаць іншае. У 2001 
годзе  ўсе  парушэнні  выбарча
га  заканадаўства  адсочваліся 
пільна.  Безумоўна,  мы  старалі
ся,  што  называецца,  пусціць  іх 
у ход, але гэтыя паперы проста 
адмаўляліся  браць.  І  часта  без 
усялякіх  тлумачэнняў.  У  мяне 
дагэтуль  дома  заховаўваюцца 
дзве  скрыні  з  гэтымі  паперамі. 
Можа, калі ўсё ж спатрэбяцца…

ВЫБАРШЧЫКА ТАК ПРО-
СТА НЕ ВОЗЬМЕШ

— На Вашу думку, хто з 
цяперашніх кандыдатаў у 
прэзідэнты можа набра-
ць неабходныя 100 тысяч 
подпісаў на сваю карысць? 
І хто зборам гэтых подпісаў 

займаецца найбольш крэа-
тыўна?

— Мяркую, што толькі тры: 
Уладзімір  Някляеў,  Андрэй 
Саннікаў  дый  Яраслаў  Раман
чук. Хоць, на мой суб’ектыўны 
позірк,  двум  апошнім  кан
дыдатам  зрабіць  гэта  будзе 
цяжэй, чым Някляеву. У апош
няга  ўсё  ж  была  нейкая  крэа
тыўная  затраўка  ў  выглядзе 
кампаніі  “Гавары  праўду!”, 
якой ужо падышоў час перат
варацца  ў  кампанію  “Слухай 
праўду!”.

Выбаршчыкам катастрафіч
на  не  хапае  інфармацыі  пра 
саміх кандыдатаў. Мае суседзі 
пытаюцца, за каго галасаваць, 
шукаюць інфу пра кандыдатаў 
і не знаходзяць яе.

Увогуле, у цяперашніх апа
нентаў  дзеючага  прэзідэнта 
не  хапае  менавіта  крэатыву. 
Няма  нейкай  моцнай  “фішкі”. 
У 2001 годзе мы шмат увагі ўд
зялялі тэме зніклых палітыкаў, 
а  таксама  засяроджваліся  на 
эканамічнай  праблематыцы. 
Цяпер, як ні круці, людзі сталі 
жыць  больш  заможна,  і  таму 
выбаршчыка  трэба  браць  не
чым больш цікавым.

— У сваім нядаўнім пуб-
лічным выказванні Вы 
назвалі адсутнасць адзі-
нага кандыдата на сёлет-
ніх выбарах дэградацыяй 
апазіцыі. Па-ранейшаму 
прытрымліваецеся такога 

меркавання?
—  Безумоўна,  гэта  вельмі 

слабы бок цяперашніх апанен
таў улады. Адна справа — ісці 
на  выбары  адной  камандай, 
і  зусім  іншае  —  некалькімі.  У 
свядомасці выбаршчыка стра
каценне кандыдатаў у прэзідэ
нты  выклікае  толькі  раздраж
ненне  і  недавер  да  іх.  Хоць 
на  маю  думку,  яшчэ  не  позна 
аб’яднацца  і  выставіць  бела
рускаму грамадству асобу ад
зінага  кандыдата  ад  апазіцыі. 
І  вось  тут  акрамя  кансаліда
ваных  высілкаў  саміх  дэмак
ратычных  кандыдатаў  сваё 
слова мог бы сказаць былы ад
зіны  кандыдат  ад  апазіцыі  на 
выбарах 2006 года Аляксандр 
Мілінкевіч — на яго ж не саро
меліся працаваць іншыя апазі
цыйныя  лідары  на  мінулых 
выбарах.

ВІКТАР АЛЯШКЕВІЧ

Тэма нумара

ЦІ БУДУЦЬ ПАСЛЯ ВЫБАРАЎ 
“ЗАКРУЧВАЦЬ ГАЙКІ”?

Заканчэнне.   
Пачатак на стар. 1

Ад новых метадаў барацьбы з 
неплацельшчыкамі за кватэру 
пакутуюць суседзі.

Якіх  толькі  метадаў  не  прыдумвалі 
для змагання з вінаватымі за камуналку! 
Прыдумалі  новы  —  адключэнне  каналі
зацыі.

Без  святла  і  газу  пражыць  можна,    а 
вось  без  туалета…    Журналіст  «НН»  ад
правіўся ў госці да сям’і, якой “адключы
лі” прыбіральню.

Звычайны  дзевяціпавярховік  на  вулі
цы Жудро, шосты паверх. Дзверы ніхто не 
адчыняе — нават варушэння няма.

Суседзі кажуць: або пайшлі ў краму па 
алкаголь, або спяць.

—  У  іх  тут  весела.  Мы  даўно  іх  не  ба

чылі цвярозымі. Бывае, спяць каля ліфта, 
даводзіцца пераступаць.

Аб  праблемах  гэтай  кватэры  ведае 
ўвесь пад’езд.

—  Спачатку  ім  святло  адключылі,  і  па 
вечарах  яны  пілі  ў  пад’ездзе  —  тут  лям
пачка ёсць. Так што ім няма розніцы, дзе 
піць. Потым адключылі газ, дык яны і так 
не варылі есці. А вось цяпер каналізацыю.

— І што, да вас пайшлі?
— Не, да нас не ходзяць. Яны выкарыс

тоўвалі смеццеправод. Але мы іх паганя
лі, і цяпер яны сыходзяць кудысьці — на 
вуліцу хіба што. Дзякуй богу, пад’езд пра
пахнуць не паспеў.

На паўторны званок у дзверы ніхто не 
адказвае.

Як  бачым,  некаторыя  грамадзяне  мо
гуць  абыходзіцца  без  прыбіральні,  а  па

каранне для іх ператвараецца ў кару для 
ўсяго пад’езда.

Дырэктар  унітарнага  прадпрыемства 
«Гарадская аварыйная служба» Віктар Ка
ралёў кажа, што ўсяго ў Мінску цяпер ад
ключаны ад каналізацыі 38 кватэр. А вось 
расплаціліся за паслугі пасля пагрозы ад
ключэння каналізацыі сотні гаспадароў. У 
Першамайскім раёне адключылі каналіза
цыю ў адной кватэры, дык гаспадар праз 
паўгадзіны разлічыўся.

А вось антысанітарыя, якая ўтвараец
ца  ў  кватэрах  з  адключанай  каналізацы
яй,  —  гэта  ўжо  падстава  для  ЖЭСа,  каб 
падаваць на іх у суд.

Таму  камунальнік  мяркуе,  што  новы 
метад  уздзеяння  на  неплацельшчыкаў 
эфектыўны і патрэбны.

ЮРАСЬ УСКОЎ, NN.BY

КАЛІ “АДКЛЮЧАЮЦЬ” КАНАЛІЗАЦЫЮ

Дай Бог, каб стасункі паміж дэмакратычнымі кандыдатамі 
не напаміналі персанажаў вядомага твору І. Крылова

Лукашэнка  заўсёды  выка
рыстоўваў  сустрэчы  з  прад
стаўнікамі  расійскіх  СМІ,  каб 
бэсціць  кіраўніцтва  іх  краіны: 
іншым разам у мяккай форме, 
часцяком  —  у  скандальнай. 
Летась  гэта,  здаецца,  упер
шыню  выклікала  рэзананс 
у  Масквы  ў  выглядзе  сімет
рычнага  адказу:  Мядзведзеў 
запрасіў  да  сябе  беларускіх 
журналістаў,  у  тым  ліку  з  не
дзяржаўных  выданняў.  Гэта 
моцна  абурыла  Лукашэнку, 
бо такога кшталту  імпрэзы ён 
лічыў  уласным  эксклюзіўным 
правам.

Сёлета  ў  Беларусь,  каб 
пагаварыць  з  кіраўніком 
краіны,  прывезлі  ажно  100 
журналістаў з усёй Расіі. Прад
бачачы  прыблізны  змест  прэ
савай  канферэнцыі,  Крэмль 
настойліва параіў буйным фе
дэральным  СМІ  не  дасылаць 
сваіх карэспандэнтаў у Мінск. 
Але  заявы  Лукашэнкі  атры
маліся  настолькі  гучнымі,  что 
праігнараваць  іх  было  немаг
чыма.

Кіраўнік  Беларусі  паскард
зіўся на накат па ўсіх франтах, 
які  ажыццяўляе  Расія.  Адносі
ны  з  тандэмам  “Мядзведзеў
Пуцін”  Лукашэнка  ахаракта
рызаваў  як  “кепскія,  калі  не 
сказаць больш”:

—  Пры  любым  зручным 
выпадку  спрабуюць  калі  не 
ўкалоць, то накаціць, а то й за

мачыць. Усё, што цяпер адбы
ваецца вакол Беларусі, — гэта 
задума  купкі  высокапастаў
леных  расійскіх  чыноўнікаў... 
Гэта  неразумная,  бязглуздая 
палітыка,  якая  навязваецца 
нам;  я  думаю,  што  яна  недаў
гавечная.

Асабліва  папала  “на  арэхі” 
Мядзведзеву, які, здаецца, мо
цна расчараваў Лукашэнку:

—  Бачыце,  паехаў  у  Кітай, 
каб  занепакоіцца  нашымі  вы
барамі. Расіяй бы займаўся!

Кіраўнік  Беларусі  адкры
та  кпіў  з  прэзідэнта  Расіі,  га
ворачы,  што  той  бярэ  з  яго 
прыклад,  але  атрымліваецца 
дрэнна:

—  Апошнім  часам  ён  па 
крамах  стаў  хадзіць  і  з  рыд

лёўкай  у  поле.  Раней  мяне 
крытыкавалі  за  гэта.  Праўда, 
капаць  не  ўмее  —  гэта  ў  нас, 
у  Беларусі,  усе  заўважылі,  — 
але рыдлёўку ў рукі ўзяў.

Пасля  такога  непрыхава

нага  здзеку  прамаўчаць  Мяд
зведзеў,  натуральна,  не  мог. 
Адказаў  ён  праз  уласны  відэ
аблог:

—  В  последнее  время  ру
ководство  Беларуси  приняло 
на  вооружение  антироссийс
кую риторику. Предвыборная 
кампания там целиком и пол
ностью  построена  на  анти
российских  сюжетах,  на  исте
рических  обвинениях  России 
в  нежелании  поддерживать 
белорусов и белорусскую эко
номику,  проклятьях  в  адрес 
российского  руководства... 
Президент  Лукашенко  в  сво
их  высказываниях  выходит 
далеко  за  рамки  не  только 
дипломатических  правил,  но 
и  элементарных  человечес

ких приличий. В адрес России 
и её руководства идут потоки 
обвинений  и  брани.  На  этом 
построена  вся  избиратель
ная кампания Лукашенко. Его 
беспокоит очень многое: и на
ведение порядка в наших эко
номических  отношениях,  и 
общение  российских  средств 
массовой  информации  с 
оппозицией,  и  даже  судьба 
некоторых наших высокопос
тавленных  пенсионеров  и 
уволенных  чиновников.  Пре
зиденту  Беларуси  следовало 
бы  заниматься  внутренними 
проблемами.  В  том  числе  на
конец  расследовать  много
численные  дела  об  исчезно
вении людей.

Карацей кажучы, рыдлёўка 
вярнулася  да  Лукашэнкі  бу
мерангам. Сварак паміж бела
рускім  і  расійскім  кіраўнікамі 
хапала і раней, але яшчэ ніколі 
прэзідэнт  РФ  так  жорстка  не 
выказваўся на адрас фармаль
на самага блізкага хаўрусніка. 
Цяпер на паляпшэнне адносін 
паміж  Мінскам  і  Масквой  у 
агляднай  будучыні  можна  за
быцца.

Чым  бліжэй  выбары,  тым 
вышэйшы градус напружання. 
Лукашэнка  супрацьпаставіў 
сябе  амаль  усім  (Захаду  так
сама  папала  падчас  прэсавай 
канферэнцыі  за  “дзермакра
тыю” — хоць і непараўнальна 
менш,  чым  Расіі).  Утрымліва
ць  статускво  ў  такіх  умовах 
працяглы  час  вельмі  і  вельмі 
складана, таму не выключана, 
што  падзеі  ў  Беларусі  будуць 
разгортвацца  значна  больш 
імкліва,  чым  чакае  абсалют
ная  большасць,  упэўненая  ў 
трываласці  пазіцый  дзеючага 
кіраўніка.

ВАЛЯНЦІН СЫЧ

Сёння суд Светлагорскага раёна Гомель-
скай вобласці адхіліў скаргу мясцовай 
арганізацыі Партыі левых «Справядлівы 
свет» на неўключэнне ў склад раённай 
камісіі па выбарах прэзідэнта вылучэнца 
партыі Генадзя Жулегі.

Прадстаўнікамі райсавета і райвыкан
кама,  якія  фарміравалі  камісію,  у  судзе 
выступалі  Аляксандр  Гудыменка,  Вя
часлаў Дзікун і Уладзімір Кукар.

На  пытанне  даверанай  асобы  «Спра
вядлівага свету» Валера Рыбчанкі аб тым, 
як была сфарміравана камісія з 13ці чаль
цоў,  начальнік  арганізацыйнакадравага 
аддзела спадар Кукар паведаміў, што спіс 

камісіі  быў  складзены  ў  аддзеле  напярэ
дадні  сумеснага  пасяджэння  прэзідыума 
райсавета  і  райвыканкама  (такі  парадак 
падрыхтоўкі пасяджэнняў) і чальцы прэзі
дыума  райсавета  і  райвыканкама  прага
ласавалі за спіс — гэта  іх права. Маўляў, 
на пасяджэнні агучваліся прозвішчы ўсіх 
вылучэнцаў у камісію.

Такое  тлумачэнне,  відаць,  задаволіла 
суддзю  Галіну  Свідуновіч,  і  яна  адхіліла 
скаргу «Справядлівага свету» на фарміра
ванне камісіі.

Напярэдадні  была  адхілена  аналагіч
ная скарга і ў судзе Жлобінскага раёна.

Там  у  раённую  камісію  мясцовыя 
органы  ўлады  не  ўключылі  вылучэнца 
Аб’яднанай грамадзянскай партыі Валян

ціна Яўзрэзава.
У судзе назіральнік ад «Справядлівага 

свету»  Анатоль  Сцепаненка  засведчыў, 
што  на  пасяджэнні  прэзідыума  Жлобінс
кага  райсавета  і  райвыканкама  намеснік 
старшыні па ідэалогіі Віктар Касцяйкоў за
чытаў толькі 13 прозвішчаў — за іх і пра
галасавалі без абмеркавання. Астатніх 13 
чалавек, вылучаных у камісію, сярод якіх 
быў  і  Валянцін  Яўзрэзаў,  нават  не  назы
валі.

Па сутнасці, камісію таксама сфарміра
валі  ў  аддзеле  арганізацыйнакадравай 
работы. Але і ў гэтым выпадку суддзя Іна 
Шаршнёва вырашыла, што дзеянні раён
ных улад былі правільнымі.

РАДЫЁ СВАБОДА

СУДЫ ПАДТРЫМЛІВАЮЦЬ ВЫКАНКАМЫ

РЫДЛЁЎКА ЯК БУМЕРАНГ
Чарговая прэсавая канферэнцыя Аляксандра Лука-
шэнкі для расійскіх СМІ скончылася скандалам. Новыя 
выпады кіраўніка Беларусі на адрас Крамля выклікалі 
жорсткі адказ з боку Дзмітрыя Мядзведзева.

Рыдлёўка  можа  сапсаваць  не  толькі  прыродны  ландшафт 

100 ТЫСЯЧ?  
ЛЁГКА!

На гэтым удзел  ініцыятыўнай групы ў пікетах 
і збор подпісаў не будзе завершаны. Плануецца і 
далей прадоўжыць гэтую работу.

Аддаваць  галасы  ў  падтрымку  той  ці  іншай 
асобы, якая жадае балаціравацца на выбарах, мо
гуць толькі  грамадзяне ва ўзросце старэй за 18 
гадоў.  Пры  гэтым  кожны  выбаршчык  мае  права 
паставіць  подпіс  у  падтрымку  некалькіх  канды
датур,  але  толькі  адзін  раз  у  падтрымку  адной  і 
той  жа  кандыдатуры.  Кандыдатам  у  прэзідэнты 
становіцца  чалавек,  якога  падтрымалі  не  менш 
як 100 тыс. выбаршчыкаў.

Да такой высновы прыйшла Тацця-
на Астроўская ў сваім даследаванні 
«Генеалогія гістарычнай памяці 
беларусаў у кантэксце адукацый-
ных практык».

Прэзентацыя  заключнай  працы  сты
пендыянта  Беларускага  інстытута  стра
тэгічных  даследаванняў  адбылася  ў  Мін
ску.

Як гісторыя робіцца непрадказальнай 
у нашых падручніках?

Таццяна  Астроўская  разгледзела  пад
ручнікі  па  гісторыі  Беларусі  для  5—11 
класаў,  выдадзеныя  ў  1993—2009  гадах, 
і ўвяла сваю перыядызацыю:  І — 1993—
1995, ІІ — 1996—2001, ІІІ — 2002—2009.

Гісторыя  ў  школьных  падручніках  за
лежыць ад сацыяльнапалітычных умоў, у 
якіх яны складаюцца.

А  ў  першых  падручніках  незалежнай 
Беларусі  (1993)  назіраецца  нават  пера
пісванне  кавалкаў  тэксту  аб  вайне  з  са
вецкіх кніжак.

Але радыкальна адрозніваюцца ацэнкі 
існавання Полацкага княства, уваходжан
не  ў  склад  Расійскай  імперыі,  паўстанне 
Каліноўскага, стварэнне БНР.

Тое  ж  самае  адбывалася  і  з  гістарыч
нымі  асобамі.  Францыск  Скарына  быў 
«зручнай фігурай» ва ўсе часы, але зусім 
паіншаму  трактавалі  дзейнасць  Кастуся 
Каліноўскага:  калі  ў  першым  перыядзе 
гэта нацыянальны герой, то ў 1996—2001 
гадах  ён  фактычна  выключаецца  з  гіста

рычнага кантэксту. А ў больш познія часы 
Каліноўскага  прадстаўляюць  як  нера
зумнага  юнака,  які  безвынікова  скончыў 
жыццё.

Найбольш  рэакцыйным  стаў  перыяд 
пасля прыходу Аляксандра Лукашэнкі да 
ўлады. Вялася русіфікацыя гісторыі, «раз
венчванне» нацыянальных міфаў.

Адметна, што пасля 2001 года ў пад
ручнікі  па  гісторыі  паступова  пачалі 
вяртацца  беларускія  героі.  Праўда,  іх 
жыццё  разглядаецца  праз  фільтр  бе
ларускай  ідэалогіі.  Падручнікі  сталі 
больш  простымі  для  ўспрымання.  Ак
цэнт  робіцца  на  тым,  каб  школьнік 
прыняў  інфармацыю,  якую  яму  прапа
ноўваюць.

СЯРГЕЙ МАКАРЭВІЧ, NN.BY

НАШАЙ ГІСТОРЫІ НЕ ХАПАЕ ПРАЎДЫ

Аказваецца, Саннікаў — палітычны 
аглядальнік  газеты  «Народная  воля». 
Часта бачылі ягоныя артыкулы? Зараз 
ён  будзе  проста  абавязаны  пісаць, 
калі  толькі  не  аформіць  адпачынак 
за свой кошт. У любым разе газета ат
рымае  добрую  рэкламу.  Ці  жарты  — 
мець свайго кандыдата ў прэзідэнты?!

Шмат  цікавага  можна  даведацца  і 
пра іншых кандыдатаў у прэзідэнты з 
іншых дакументаў, пададзеных у Цэн
трвыбаркам.

Уладзімір  Някляеў  застаецца 
дырэктарам  даследчыцкаасветніц
кай  установы  «Рух  наперад»,  якую 
ўлады  спрабавалі  ліквідаваць,  каб 
пазбавіць  кандыдата  прэстыжнай 
стартавай пляцоўкі.

Яраслаў Раманчук даўно ўзначаль
вае аналітычны цэнтр «Стратэгія».

Алесь  Міхалевіч  стартуе  з  невы
сокай  пасады  юрысконсульта  ў  ПУП 
«Агенцтва  перакладаў  і  юрыдыч
ных  паслуг  Міхалевіча».  А  мог  бы  і 
дырэктарам быць.

Рыгор  Кастусёў  —  ўсюдны  намес
нік: не толькі ў Партыі БНФ, але яшчэ 
і  ў  ТАА  «Асвейская  будаўнічая  кам
панія».

“Намеснічае”  і  кандыдат  ад  хрыс

ціянскіх  дэмакратаў  Віталь  Рыма
шэўскі.  Ізноў  жа,  ён  ідэальна  пазі
цыянуе  сябе  для  свайго  электарату: 
афіцыйна  ён  лічыцца  намеснікам 
старшыні  рэспубліканскай  грамадс
кай арганізацыі «Хрысціянская дзела
вая ініцыятыва».

Увогуле,  варта  адзначыць,  што 
лідары апазіцыі добра падрыхтавалі
ся, каб прывабна падаць сябе выбар
шчыкам.  Акрамя,  хіба  што,  Мікалая 
Статкевіча — пенсіянера.

Зрэшты, гэта справядліва. На чале 
апазіцыі  стаяць  людзі,  якія  займалі 
паважаныя  пасады  і  страцілі  працу 
толькі пасля таго, як выступілі супра
ць дыктатуры.

А  вось  Аляксандру  Лукашэнку 
мудраваць  не  даводзіцца.  Ён  сціпла 
абазначыў  сябе  як  «Прэзідэнт  Бела
русі».  А  мог  бы  і  грукнуць  кулаком  па 
стале:  «Пажыццёвы  прэзідэнт»  або 
«Народны  прэзідэнт  Беларусі».  І  хто  б 
запярэчыў, калі тых, хто лічыць галасы, 
— членаў Цэнтрвыбаркама, прызначае 
ён  сам,  а  старшыня  гэтай  паважанай 
установы, яшчэ і кампанія не пачалася, 
а паспела ўжо выказаць упэўненасць у 
перамозе свайго прызначальніка.

АНДРЭЙ ДЫНЬКО, NN.BY

КІМ ПРАЦУЮЦЬ 
КАНДЫДАТЫ  

Ў ПРЭЗІДЭНТЫ
Аказваецца, Саннікаў — палітычны аглядальнік газеты «Народная 
воля», а Кастусёў — намеснік дырэктара Асвейскай будаўнічай 
кампаніі.

Члены Рэспубліканскага грамадскага аб'яднання 
"Белая Русь" аддалі больш як 100 тыс. подпісаў у 
падтрымку вылучэння кандыдатам у прэзідэнты 
Аляксандра Лукашэнкі. Аб гэтым расказаў карэс-
пандэнту БелТА кіраўнік ініцыятыўнай групы па 
вылучэнні Аляксандра Лукашэнкі кандыдатам у 
прэзідэнты Аляксандр Радзькоў.

“Белая Русь” перакананая, што выбаршчыкі 
найбольш ахвотна аддаюць свае подпісы на вы-
лучэнне менавіта А.Лукашэнкі

Карэспандэнт “Тут  і цяпер” 
даведаўся,  наколькі  рэаліс
тычная  гэтая  амбіцыйная  за
ява.

ЛІТОЎСКІ МІНІСТР  
ЗОЙМЕЦЦА АСАБІСТА

Арунас  Гелунас  —  ужо 
другі  літоўскі  міністр  культу
ры,  які  наведаў  Беларусь  за 
апошні  год.  Пры  тым,  што  да
гэтуль  ягоныя  калегі  не  былі 
ў  нас  болей  за  дзесяцігоддзе. 
Гэта стала магчыма дзякуючы 
новаму  курсу  ў  галіне  культу
ры,  распачатаму  Паўлам  Ла
тушкам з прыходам на пасаду 
міністра. 

Літоўскі  міністр  паведаміў 
журналістам,  што  асабіста 
зоймецца  праблемай  аднаў
лення  Віленскага  беларускага 
гісторыкаэтнаграфічнага  му
зея імя Івана Луцкевіча, аднак 
гаварыць па сутнасці адмовіў
ся.  «Паколькі  я  ўсяго  тры  ме
сяцы  займаю  пасаду  міністра, 
мне  цяжка  гаварыць  аб  дэта
лях,  але  вяліся  перамовы  з 
прэм’ерміністрам  і  міністрам 
фінансаў  аб  стварэнні  фон
ду  культуры  па  падтрымцы 
нацыянальных  меншасцяў», 
— заявіў 28 верасня ў Мінску 
Арунас Гелунас.

У сваю чаргу Павел Латуш
ка  адзначыў,  што  Беларусь 
афіцыйна  звернецца  да  лі
тоўскага боку з просьбай пра 
вытворчасць  лічбавых  копій 
дакументаў,  якія  больш  за 
паўстагоддзя  таму  былі  раз
меркаваны  па  розных  музей
ных фондах. 

РАСЦЯРУШАНЫ СКАРБ
Віленскі  беларускі  музей, 

які  потым  атрымаў  імя  ства
ральніка — выбітнага этногра
фа і археолага, аднаго з ідэола
гаў  беларускага  адраджэння 
Івана  Луцкевіча  (1881—1919), 
збіраў,  захоўваў,  даследаваў, 
прапагандаваў  помнікі  гісто
рыі, этнаграфіі, мастацкія тво
ры, адыгрываючы выключную 

ролю ў фарміраванні гістарыч
най  і  нацыянальнай  самасвя
домасці беларускага народа.

Унікальная  калекцыя  Луц
кевіча  месцілася  ў  будынку 
былога  кляштара  базыльянаў 
у самым цэнтры Вільні. Тут за
хоўваліся  сярэднявечныя  пя
чаткі,  манеты,  слуцкія  паясы, 
прадметы этнаграфіі, галаснікі 
Каложскай царквы ў Горадне, 
рукапісныя  кнігі  і  старадрукі 
(выданні  Скарыны,  татарскі 
АльКітаб, Літоўскі Статут 1588 
г.).  Паводле  спіса  інвентару 
1941  года,  музей  налічваў  13 
450  экспанатаў  Архіў  музея 
змяшчаў  дакументы  ад  18га 
стагоддзя  да  сярэдзіны  20га 
(звыш  9000  адзінак).  Біблія
тэка  налічвала  звыш  14  000 
тамоў.

Пасля  перадачы  Вільні 
Літве  ў  1939—1940  гадах  бе
ларуская  культурная  ўстано
ва  ўвайшла  спачатку  ў  склад 
Інстытута  літуаністыкі,  затым 
—  у  Літоўскую  акадэмію  на
вук.  Сталінскія  рэпрэсіі  зніш
чылі амаль усіх супрацоўнікаў 
музея Луцкевіча.

Увосень 1939га, па заняцці 
Вільні Чырвонай Арміяй, баль
шавікі  канфіскавалі  частку 
музейнага архіва. Калі Вільню 
акупіравалі  нацысты,  мастак 
Пётра Сергіевіч на фурманках 
вярнуў канфіскаванае назад у 
музей. Ненадоўга. 

Па  вайне  ўлады  Літоўскай 
і  Беларускай  Савецкіх  Рэс
публік  ліквідавалі  ўнікальны 

музей,  які  нароўні  з  гімназіяй 
быў  апошняй  беларускай  ус
тановай у Вільні. Пасля таталь
нага  знішчэння  нацыяналь
най  інтэлігенцыі  і  закрыцця 
ўстаноў  беларускае  жыццё  ў 
Вільне замёрла больш чым на 
чатыры  дзесяцігоддзі.  Сёння 
асноўная  частка  экспанатаў 
былога  музея  знаходзіцца  ў 
Нацыянальным  і  Мастацкім 
музеях  Літвы,  бібліятэцы  Ака
дэміі  навук  Літвы  і  Інстытуце 
літаратуры і фальклору Літвы, 
менш  каштоўная  частка  —  у 
Нацыянальным  музеі  Бела
русі, Архівемузеі літаратуры і 
мастацтва Беларусі.

ЦІ РЭАЛЬНА АДРАДЗІЦЬ 
МУЗЕЙ?

З  гэтым  пытаннем  карэс
пандэнт “Тут і цяпер” звярнуў
ся  да  нязменнага  старшыні 
Таварыства  беларускай  куль
туры ў Літве Хведара Нюнькі.

“Справа  з  адраджэннем 
музея  Луцкевіча  цягнецца 
каля  15  год.  За  гэты  час  я  не
аднаразова  ўздымаў  гэтае 
пытанне  на  розных  узроўнях. 
У  2002  годзе  дэпутаты  літоўс
кага  сойма  прынялі  пастано
ву  аб  аднаўленні  дзейнасці 
музея ў Вільні. Разам з былым 
літоўскім  дэпутатам  беларус
кага  паходжання  Вацлавам 
Станкевічам  мы  былі  ў  двух 
міністраў  культуры,  —  распа
вядае Хведар Нюнька. — Нам 
удалося  “дастукацца”  да  тага

часнага  прэзідэнта  Паксаса, 
дарадца  якога  падтрымаў 
нашу  пазіцыю.  Але  дырэктар
ка  Нацыянальнага  музея  Літ
вы Біруце Кульніце, якая ёсць 
галоўным  апанентам  гэтай 
ініцыятывы,  запярэчыла,  што 
музей  Івана  Луцкевіча  ўжо 
створаны і зарэгістраваны”. 

Тут  гаворка  ідзе  пра  гра
мадскую  арганізацыю  “Вілен
скі  беларускі  музей  імя  Івана 
Луцкевіча”,  якую  зарэгістра
ваў ў Літве беларускі гісторык 
Сяргей Вітушка.

Хведар  Нюнька  ад  самага 
пачатку  выступаў  супраць 
рэгістрацыі  гэтай  прыватнай 
ініцыятывы, бо “ў іх не было ні
чога — ні фінансаў, ні памяш
кання,  ні  ўплыву”.  “Адрадзіць 
гэты музей можна толькі з да
памогай дзяржавы, ён павінен 
атрымаць  афіцыйны  статус. 
Ініцыятыва  ж  Вітушкі  толькі 
ўнесла блытаніну ў справу ды 
дала сур’ёзны козыр літоўскім 
сілам  на  чале  з  Кульніце,  якія 
не  жадаюць  аднаўляць  гіста
рычную  справядлівасць”,  — 
тлумачыць  старшыня  Тава
рыства  беларускай  культуры 
ў Літве. 

“Не было б нашай грамад
скай  арганізацыі,  усё  роўна 
знайшлося  б  у  прафесіяна
лаўмузейшчыкаў  сто  аргу
ментаў,  каб  не  аддаць  нівод
най рэчы з музея існуючага ў 
нейкі іншы музей, — адзначаў 
у  інтэрв’ю  “Радыё  Свабода” 
Сяргей  Вітушка.  —  Тое,  што 
рэчы былога Віленскага бела
рускага  музея  імя  Івана  Луц
кевіча  раскіданы  па  музеях 
Літвы  і Беларусі — гэта факт. 
Трэба  ісці  далей  і  ствараць 
новыя музеі”.

Сёння Хведар Нюнька лічы
ць справу адраджэння Віленс
кага беларускага музея амаль 
нерэальнай.  “Канечне,  калі 
беларускія  ўлады  на  чале  з 
Латушкам вельмі заклапоцяц
ца  гэтай  праблемай,  справа, 
можа, і пасунецца. Аднак, паў
таруся, у Літве існуе вельмі мо
цная  апазіцыя  гэтай  ідэі.  Што 
да  заяваў  міністра  Гелунаса, 
то  думаю,  ён  яшчэ  не  ў  курсе 
гэтых спраў”, — кажа лідар бе
ларусаў Літвы.

ВІНЦЭСЬ ШЧАБЛОЎСКІ

АДРАДЗІЦЬ ВІЛЕНСКІ МУЗЕЙ  
ЛУЦКЕВІЧА НЕ АТРЫМАЕЦЦА?

Літва дапаможа Беларусі 
адрадзіць легендарны 
Беларускі музей імя 
Івана Луцкевіча ў Вільні. 
Аб гэтым было заяўлена 
пасля сустрэчы ў Мінску 
міністраў культуры дзвюх 
краінаў — Паўла Латушкі 
і Арунаса Гелунаса. 

Музей І.Луцкевіча размяшчаўся на першым паверсе паўднёва-
га крыла гэтага будынку



77.10.10-13.10.10 г.
З жыцця рэгіёнаў

...Нядзеля. Раптам у 
кватэры раздаецца сігнал 
дамафона. Адчыняю 
дзверы і бачу на парозе 
нейкага незнаёмага мне 
маладжавага мужчыну 
сярэдняга росту. 

ТОЛЬКІ ШТО ГОРАД СТАЎ БОЛЬШ 
ЧЫСТЫМ…

Ён  здароўкаецца,  а  я  гляджу,  гляджу  і 
раптам  пазнаю  ў  ім  свайго  былога  выха
ванца  з  авіямадэльнага  гуртка  ў  Чэры
каўскім доме піянераў. Так і ёсць — гэта 
Аляксандр  Несцярэнка,  мой  былы  ву
чань,  які  гады  тры  майстраваў  цікавыя 
мадэлі  самалётаў,  а  потым,  на  пачатку 
70х гадоў, з’ехаў з сям’ёй ажно ў Карэлію. 
Цяпер мой расійскі госць  і сам дарослы, 
жанаты,  самастойны,  але  вось  на  баць
каўшчыну пацягнула. Мне было прыемна, 
што пры гэтым ён не забыўся і пра мяне, 
вырашыў наведаць. 

Пасля  ўспамінаў  аб  авіямадэлізме 
перайшлі да сучасных рэалій. Мяне заці
кавіла пытанне аб тым, як Аляксандр ацэ
ньвае цяперашні Чэрыкаў, калі, канешне, 
памятае  той,  ранейшы.  Аказалася,  памя
тае,  ды  і  89  гадоў  таму  ўжо  прыязджаў 
да  нас  (мяне  ж,  на  жаль,  не  заспеў  тады 
дома).

Дык вось, на самае хвалюючае і папу
лярнае  ў  нас  пытанне  да  ўсіх  землякоў, 
якія  прыязджаюць  у  горад  цяпер  (“Як 
змянілася аблічча нашага роднага Чэры
кава?”)  мой  госць  “зрэзаў”  мяне  прама
той  і  дакладнасцю.  Ён  без  аніякай  паўзы 
адказаў  каротка  і  дакладна:  “Ну,  толькі 
што стаў больш чыстым, а так ніякіх змен. 
Я тут паспеў з многімі пагаварыць — жыц
цё, бадай што, і горшым стала”.

Вось  так,  без  ангажаванасці  (а  не  так, 
як  нядаўнія  расійскія  журналісты,  што 
былі  ў  нас  па  спецыяльным  запрашэнні 
А.Лукашэнкі) ацаніў мой расійскі вечаро
вы госць нашу хвалёную рэчаіснаць, якую 
ідэалагічныя  найміты  ўлады  ўпарта  і  без 

сораму  называюць  “беларускім  цудам”. 
Ды і жывуць родзічы майго наведвальні
ка не ў цэнтры горада, дзе і святла больш, 
і  вітрын  шмат.  Жывуць  яны  на  ўскрайку, 
дзе практычна нічога не мяняецца дзеся
цігоддзямі  —  і  ліхтар  начны  добра,  калі 
адзін  на  ўсю  вуліцу  гарыць,  і  калдобіны 
на  дарозе,  і  тратуар  лёгка  пераблытаць 
з канавай. А галоўнае, што новых прадп
рыемстваў,  то  бок  прыстойных  рабочых 
месцаў,  ў  Чэрыкаве  за  апошнія  гады  не 
з’явілася. Больш за тое, некаторыя з існу
ючых знікаюць, бо тэхналогія вытворчас
ці  несучасная,  і  прадукцыя  іхная  непат
рэбная.

500 ДОЛАРАЎ ЗА 7 СУТАК ПРАЦЫ
Далей  я  задаў  свайму  госцю  шэраг 

простых, не вельмі назойлівых пытанняў, 
якія могуць цікавіць кожнага беларускага 
правінцыяльнага месціча. І вось што мой 
Аляксандр распавёў. Ён працуе ў пажар
цы,  шафёрам  —  суткі  дзяжурыць,  трое 
сутак свабодны. Такім чынам, у месяц яму 
даводзіцца  аддаваць  дзяржаўнай  працы 

7  сутак.  Атрымлівае  ён  за  гэта  15  тысяч 
расійскіх рублёў, што ў эквіваленце скла
дае 500 долараў ЗША (якія ў нас усё яшчэ 
застаюцца марай і за поўны працоўны ме
сяц). У вольны час ён займаецца так зва
най  “падзаробкай”:  умее  і  кватэру  адра
мантаваць,  і  дзверы  ці  вокны  вырабіць  і 
ўсталяваць, і печку скласці, ды і шмат чаго 
яшчэ, бо і рукі, і галава ў хлопца (я гэта па
мятаю яшчэ па мадэльным гуртку), як га
ворыцца, на месцы. Ніхто, дарэчы, за гэта 
яго  не  пераследуе,  не  ловіць  —  працуе 
і  працуе,  хлеба  ў  дзяржавы  не  просіць, 
вось і не чапляецца яна да яго. Цяпер ён 
разважае над тым, каб увогуле афіцыйна 
пачаць  свой  бізнес.  Там  гэта  лёгка:  калі 
хочаш адкрыць сваю справу ў Карэліі, то 
табе яшчэ дадуць бязвыплатную (вяртаць 
не  трэба!)  пазыку  ў  60  тысяч  іхных  руб
лёў  —  набывай  неабходны  інструмент, 
памяшканне,  рэгіструйся  і  працуй.  Усё 
вельмі проста.

Як я дазнаўся, госць наведаў і некато
рыя нашы крамы. Кажа, што нічога ў нас 
няма — ні добрага абутку, ні прыстойна
га адзення. Выбар прадуктаў харчавання 
надта бедны ў параўнанні з іхным.

Вось такую адзнаку даў нашаму “цуду” 
звычайны чалавек, які паглядзеў на жыц
цё беларусаў без прадузятасці і ангажава
насці, а так, як і павінны глядзець людзі — 
з цікавасцю і адкрыта, веручы пры гэтым 
сваім вачам.

СЯМЁН ПАНІЗОЎЦАЎ

“ЭКАНАМІЧНЫ ЦУД” ВАЧЫМА 
КАРЭЛЬЧАНІНА-БЕЛАРУСА

У Івянцы (Валожынскі раён) 
16 кастрычніка ўпершыню 
пройдзе рэгіянальны творчы 
кірмаш (Івянецкі творчы 
кірмаш). Арганізатарамі ме-
рапрыемства выступаюць СП 
«Івкон ААТ», Івянецкі музей 
традыцыйнай культуры і ад-
дзел культуры Валожынскага 
райвыканкама. 

Як  паведаміла  вядучы  спе
цыяліст  па  этнаграфіі  прад
прыемства  «Івкон»  Антаніна 
Хатэнка,  творчы  форум  пач

нецца з асвячэння капліцы Бо
жай міласэрнасці.

У  рамках  свята  пройдуць 
кірмашы ідэй і рацыяналізатар
скіх  вынаходніцтваў,  кулінар
нага майстэрства — сучаснага 
і  старажытнага,  выступленні  з 
выкарыстаннем музычных інс
трументаў і прадметаў побыту. 
Будуць  прадстаўлены  работы 
майстроў  традыцыйнага  мас
тацтва — вырабы з гліны, сало
мы, лазы, жалеза і дрэва.

Пройдзе  конкурс  на 
стварэнне  фрэсак  аб  Івянцы 
і  яго  наваколлі,  а  таксама  дэ

манстрацыя  цырульніцкага 
і  стылістычнага  майстэрс
тва,  прэзентацыя  кулінарна
даследчага  праекта  «Наша 
страва»  Алеся  Белага,  дэгус
тацыя  цукерак  мясцовай  вы
творчасці. 

Ініцыятарам  правядзення 
творчага  кірмашу  выступае 
кампанія  «Івкон».  Як  заяўляю
ць  арганізатары,  мэта  мерап
рыемства — даць магчымасць 
яго ўдзельнікам паказаць свае 
здольнасці  і  таленты  і  прапа
наваць  гасцям  кірмашу  сваю 
прадукцыю.

Арганізатары  таксама  ма
юць  мэту  прыцягнуць  пакуп
ніка  традыцыйных  і  сучасных 
прадметаў  прыкладной  твор
часці  —  ад  вырабаў  з  гліны, 
лазы  і  дрэва  да  мастацкіх  вы
находак.

«Традыцыйны  кірмаш  на 
землях старой Літвы меў свае 
непаўторныя  рысы,  асабліва 
восенню, бліжэй да свята Усіх 
Святых, таму на свяце прагуча
ць і малітвы, і песні, адбудуцца 
конкурсы  і  розыгрышы»,  — 
пракаментавала Хатэнка.

БЕЛАПАН

ПЕРШЫ РЭГІЯНАЛЬНЫ ТВОРЧЫ КІРМАШ

Карэльчане падобныя на беларусаў 
адзеннем, а вось жыццёвыя стандарты ў 
нас цяпер розныя

“Калі хочаш адкрыць сваю справу 
ў Карэліі, то табе яшчэ дадуць 

бязвыплатную (вяртаць не трэба!) 
пазыку ў 60 тысяч іхных рублёў”.

Намеснік  міністра  замежных 
спраў КНР папярэдзіў нарвежскае 
пасольства ў Пекіне, што прысуд
жэнне прэміі Лю Сяабаа, які адбы
вае  пакаранне  ў  кітайскай  турме 
за  “падрыўную  дзейнасць”,  будзе 
ўспрынята Кітаем рэзка адмоўна.

Падчас так званага “нобелеўскага тыд
ня”,  які  пачынаецца  сёлета  4  кастрычні
ка,  паслядоўна  абвяшчаюцца  лаўрэаты 
прэміі  ў  галіне  фізіялогіі  і  медыцыны, 
фізікі і хіміі (хутчэй за ўсё, у той час, калі вы 
чытаеце  гэтыя  радкі,  большасць  лаўрэа
таў  у  названых  галінах  ужо  вядомы).  11 
кастрычніка будзе названа імя лаўрэата ў 
галіне даследаванняў эканомікі.

На момант, калі пішуцца гэтыя нататкі, 
дзень абвяшчэння Нобелеўскай прэміі па 
літаратуры  афіцыйна  яшчэ  не  прызнача
ны.

Менавіта дзве прэміі Нобеля — па літа
ратуры і прэмія міру — заўсёды выклікалі 
найбольшыя  спрэчкі  і  грандыёзныя  між
народныя скандалы. 

У 1983 годзе лідар “Салідарнасці” Лех 
Валенса атрымаў “нобеля” пасля таго, як 
адсядзеў год за кратамі пасля ўвядзення 
ў Польшчы ваеннага становішча. 

Акадэміку Андрэю Сахараву Нобелеўс
кая прэмія міру была прысуджана ў 1975 
годзе, калі ён яшчэ не быў у ссылцы. Але 
на цырымонію ўзнагароды ў Нарвегію са

вецкага фізіка і праваабаронца, зразуме
ла, не выпусцілі — нібыта з той прычыны, 
што  ён  заставаўся  носьбітам  “ядзерных” 
сакрэтаў. (Сахараў удзельнічаў у стварэн
ні савецкай вадароднай бомбы на пачат
ку 1950х гадоў).

Пісьменнікдысідэнт  Аляксандр 
Салжаніцын у 1970 годзе адмовіўся паеха
ць  у  Швецыю  на  цырымонію  атрымання 
прэміі  па  літаратуры,  паколькі  разумеў, 
што назад савецкія ўлады яго не ўпусця
ць. Праз чатыры гады, пасля пазбаўлення 
Салжаніцына  савецкага  грамадзянства  і 
прымусовай  высылкі  з  СССР,  пісьменнік 
выступіў са знакамітай нобелеўскай лек
цыяй у Стакгольме.

У 1958 годзе ў выніку беспрэцэдэнтна
га  цкавання  Барыса  Пастэрнака  ў  савец
кім друку паэт вымушаны быў адмовіцца 
ад Нобелеўскай прэміі, прысуджанай яму 
за  раман  “Доктар  Жывага”.  Як  бачым,  у 
Савецкім  Саюзе  прэміі  па  літаратуры 
прыраўноўваліся да прэміі міру, шчыльна 

звязанай  з  палітыкай.  А  паэт  у  Расіі 
быў больш, чым паэтам.

Што тычыцца Кітая, то ў 1989 год
зе ён ужо заяўляў пратэст у сувязі з 
прысуджэннем  прэміі  міру  Далай
ламу, які выступае за аўтаномію Ты
бета.  Але  Далайлама  даўно  жыве  ў 
эміграцыі. Сяабаа — першы прэтэн
дэнт,  вылучаны  на  прэмію  падчас 
адбывання  пакарання  ў  турме.  Ён 
удзельнічаў  у  студэнцкіх  дэманс
трацыях  на  плошчы  Цяньаньмэнь 
у  Пекіне  ў  1989  годзе,  неаднойчы 
пераследаваўся  за  свае  палітычныя 
погляды. Сяабаа — аўтар маніфеста 
“Хартыя08”,  складзенага  паводле 
ўзору  чэшскай  “Хартыі77”.  Сааўтар 
таго  дакумента  —  былы  дысідэнт  і 
былы прэзідэнт Чэхіі Вацлаў —Гавел 
выступае  ў  падтрымку  кітайскага 
палітзняволенага.

Ці  паддасца  Нарвежскі  нобе
леўскі  інстытут  ціску  і  шантажу  з 

боку  Пекіна,  стане  ясна  ў  хуткім  часе. 
Хто  б,  аднак,  ні  атрымаў  сёлета  прэмію 
міру,  трэба  прызнаць,  што  за  апошнія 
гады  яе  прэстыж  заўважна  пахіснуўся. 
Напрыклад,  прысуджэнне  прэміі  летась 
прэзідэнту  ЗША  Бараку  Абама  выклікала 
ва ўсім свеце, мякка кажучы, хвалю здзіў
лення.

Нагадаю,  што  за  два  гады  да  таго 
прэмію  міру  атрымаў  былы  віцэпрэзі
дэнт ЗША Эл Гор — за даследаванні “гла
бальных  кліматычных  змен”  на  планеце, 
якія  многія  спецыялісты  лічаць  вельмі 
тэндэнцыйнымі і сумніўнымі.

Дарэчы,  сярод  магчымых  прэтэндэ
нтаў на прэмію міру 2010 года называю
ць...  інтэрнет.  Гэта  было  б  прызнаннем 
несумненных  заслуг  правайдараў,  ства
ральнікаў сайтаў, а таксама соцень тысяч 
блогераў  у  распаўсюджванні  свабоднай 
інфармацыі. На сёння памер Нобелеўскай 
прэміі складае 10 000 шведскіх крон (каля 
1 млн 400 тыс. долараў ЗША).

Колькі  атрымае  кожны  блогер,  калі 
падзяліць гэтыя грошы паміж імі?

МАКСІМ ПЕШКА

8 кастрычніка ў сталіцы 
Нарвегіі Осла будзе абвеш-
чаны лаўрэат Нобелеўскай 
прэміі міру за 2010 год. 
Сярод рэальных прэтэндэн-
таў на гэтую прэмію — кі-
тайскі дысідэнт Лю Сяабаа. У 
сувязі з гэтым Кітай вы-
ступіў з пагрозамі на адрас 
Нобелеўскага нарвежскага 
інстытута. 

Нобель і не ведаў, што вакол яго прэміі 
будуць такія жэрсці

ВАЙНА ВАКОЛ ПРЭМІІ МІРУ


